
ЖУРНАЛИСТИКА

KÁSÍBÍ JOLINDA PÍDAYI XÍZMET  QILǴAN USTAZLARǴA TÁZÍM

Tadjibaeva Shahribanur Saparbaevna., 
Qaraqalpaqstan Respublikasí 

Qanlikól rayoní 23 sanlí mektep 
Dóretiwshi mádeniy máseleler boyínsha 

úgit násiyatlawshí / tel: 993191085

Annotatsiya: Maqalaníń tiykarǵí mazmuní ózinin kásibi jolínda kamal tapqan, basqalarǵa 
úlgi bola alatuǵín nuraníy ustazlarímízdíń miynet jolí haqqínda bolíp, olardíń jetiskenliklerin 
keńnen en jaydíriíw aldí maqset bolíp qaralǵan.

Tayanísh sózler: Ustaz, “Ózbekstan Qaharmaní”, táim, shákirt, ilim-pán

Ustaz-misli baǵban. Ustaz jol kórsetiwshi erkin juldíz. Ol jas awladqa ilim-pán tiykarlarín 
úyretedi, olarǵa tálim-tárbiya beredi, zamanímízdíń hár tárepleme jetik insanlarín jetistiredi. 
Ustaz-úyretiwshi, oqíwshí-shákirt ushín mísalí ayna, oqíwshí sol aynaǵa qarap óziniń sayasín 
kóredi hám ózligin tuwírlap baradí. Haqíyqattan da insandí insan  etip jetilistiriwde, oǵan bilim 
hám insaníylíq, mehr-muhabbat, jaqsílíqqa jeteklewshi armanlar menen jasaw sezimin sińdiriwde, 
bir sóz benen aytqanda jámiyetimizdiń munasip aǵzasi bolíp jámiyetke kiriwi hám bekkem orín 
iyelewinde ustazlardíń áhmiyeti úlken bolíp esaplanadí. Erteńgi kúnniń qanday bolíwí tálim 
tárbiyaǵa baylaníslí. Sebebi perzentlerimizdiń sanasí, sezimi qáliplesiwinde ustaz orní sheksiz. 
Ustazlardí húrmetlew, olarǵa izzet kórsetiw xalqímízdíń ázeliy miyrasí bolíp kelmekte. 

Búgingi kúnde Ózbekstanda tálim jańalaníwlaríníń tíǵíz bólegi bolǵan ustazlar miynetin 
xoshametlewge tiyisli is-ilajlar jer júziniń kóplep mámleketleri tárepinen munasip bahalaníp, 
házirde bay hám jetik ruwxíy tájiriybe sípatínda úyrenilip atír.

Mámleketimizde “Ózbekstan Qaharmaní”, “Ózbekstan Respublikasí xalíq oqítíwshísí”, 
“Ózbekstan Respublikasínda xizmet kórsetken xalíq tálimi aǵlasí”, “Ózbekstan Respublikasínda 
xizmet kórsetken jaslar tarbiyashísí” ataǵína iye bolǵan, orden hám medallarǵa iye bolǵan 
ustazlarímízdíń saní jíldan-jílǵa keńeymekte.

Atap aytatuǵín bolsaq Qaraqalpaqstan Respublikasí Qanlikól rayoní xalíq bilimlendiriw 
bólimine qaraslí №23 sanlí mekteptiń nuraníy ustazlaríníń arasínda da óziniń miynet jolíníń 
jeńislikleri menen maqtanísh etse arzíytuǵín aǵla ustazlarímízdíń barlíǵí quwanarlí. Mísal retinde 
sol mekteptiń aǵla ustazlarínan biri Saǵalatdinova Genjebiyke apa. Ol 1952-jílí Moynaq rayonínda 
tuwílǵan. 1959-jílí Jambíl Jobaev mektebinde tálim alíp, XPY da oqíwǵa kirip 1971-jílí oqíwdí 
tabíslí tamamlaǵan. Sol jildan baslap baslawísh klass muǵallimi bolíp islegen. Bul ustazímízdíń 
qolínda tárbiyalanǵan shákirtleri joqarí oqíw orínlarína kirip óz qániygelikleri boyínsha 
lawazímlí jumíslarda islep kelmekte. Genjebiyke apa 1997-jili “Ózbekstan xalíq bilimlendiriw 
aǵlasí” kókirek níshaní menen síylíqlanǵan. Nuraníy ustazlarímízdan Qoshqarova Altín “Joqarí 
dárejedegi muǵallim” ataǵín alǵan, 1996-jílí “Shuhrat” medalí menen síylíqlanǵan, shákirtleri 
respublika kóleminde ótkerilgen olimpiadalarda aldí orínlardí iyelegen.Orínbaeva Intizar apa 
ózbek tili páni muǵallimi “Qaraqalpaqstan Respublikasí bilimlendiriw aǵla jíl oqítíwshísí” 
kókirek níshaní menen síylíqlanǵan. Qanlikól rayoní xalíq bilimlendiriw bólimine qaraslí№23 
sanlí mektep 1983-jílí ashílǵan bolíp, ǵárezsizlik sebepli qaytadan rekonstruksiya islengen bolíp, 
5 laboratoriya hám sport zal quríp berilgen. Bul mektepte 562 oqíwshí hám 57 muǵallim jumís 
alíp barmaqta. Olar arasínda Oliy-1, 1kategoriyalí 13 muǵallim, 2 kategoriyalí 10 muǵallim bar.  
2020-2021 oqíw jílínda bul mektep qarlíǵashlarí joqarí oqíw orínlarína kirip tálim almaqta. Bir 
sóz benen aytqanda shákirt tabíslarí, jeńislikleri ustazdan alǵan tálimge, tárbiyaǵa baylaníslí. 

